
তথ্যবিবরণী                                                                                           নম্বর : ৩৩২৪

বিজিবি’র ৯৬তম রিক্রুট ব্যাচের প্রশিক্ষণ সমাপনী কুচকাওয়াজ অনুষ্ঠিত

বায়তুল ইজ্জত, চট্টগ্রাম, ২ শ্রাবণ  (১৭ জুলাই) :


বর্ডার গার্ড বাংলাদেশ (বিজিবি) এর ৯৬তম রিক্রুট ব্যাচের প্রশিক্ষণ সমাপনী কুচকাওয়াজ আজ অনুষ্ঠিত হয়েছে। চট্টগ্রামের সাতকানিয়ার বায়তুল ইজ্জতে অবস্থিত বিজিবি’র প্রশিক্ষণ প্রতিষ্ঠান বর্ডার গার্ড ট্রেনিং সেন্টার এন্ড কলেজ (বিজিটিসিএন্ডসি) এর বীর উত্তম মজিবুর রহমান প্যারেড গ্রাউন্ডে বিজিবি’র নবীন সদস্যদের প্রশিক্ষণ সমাপনী কুচকাওয়াজ অনুষ্ঠিত হয়।


স্বরাষ্ট্রমন্ত্রী আসাদুজ্জামান খান প্রধান অতিথি হিসেবে ৯৬তম রিক্রুট ব্যাচের বিজিবি’র নবীন সদস্যদের প্রশিক্ষণ সমাপনী কুচকাওয়াজ পরিদর্শন ও অভিবাদন গ্রহণ করেন। অনুষ্ঠানে জননিরাপত্তা বিভাগের সিনিয়র সচিব মোস্তাফা কামাল উদ্দীন ও বিজিবি’র মহাপরিচালক মেজর জেনারেল মোঃ সাফিনুল ইসলাম বিশেষ অতিথি হিসেবে উপস্থিত ছিলেন।


উল্লেখ্য, ৯৬তম রিক্রুট ব্যাচের মৌলিক প্রশিক্ষণ গত ৩১ জানুয়ারি ২০২১ তারিখে শুরু হয়। বিজিটিসিএন্ডসিতে প্রশিক্ষণ নেয়া মোট ৭৮৪ জন রিক্রুট এর মধ্যে ৬৫৬ জন পুরুষ এবং ১২৮ জন নারী রিক্রুট প্রশিক্ষণে অংশগ্রহণ করে। 


৯৬তম রিক্রুট ব্যাচের প্রশিক্ষণ সমাপনী কুচকাওয়াজে অভিবাদন গ্রহণ শেষে স্বরাষ্ট্রমন্ত্রী বিজিবি’র নবীন সদস্যদের উদ্দেশে  দিক-নির্দেশনামূলক বক্তব্য প্রদান করেন। তিনি বলেন, জাতির পিতার হাতে গড়া এই বাহিনী আজ একটি সুসংগঠিত, চৌকস, সুশৃঙ্খল ও পেশাদার দেশপ্রেমিক বাহিনীতে পরিণত হয়েছে। বিজিবি ‘সীমান্তের অতন্দ্র প্রহরী’ হিসেবে দেশের ৪ হাজার ৪২৭ কিলোমিটার দীর্ঘ সীমান্ত সুরক্ষা, সীমান্তে চোরাচালানরোধ, নারী ও শিশু পাচার রোধসহ যেকোনো ধরনের সীমান্ত অপরাধ দমন সর্বোপরি দেশের সার্বভৌমত্ব ও অখন্ডতা রক্ষার মহান দায়িত্ব অত্যন্ত দৃঢ়তা ও সফলতার সাথে পালন করে আসছে। এছাড়াও দেশের অভ্যন্তরীণ নিরাপত্তা রক্ষায় বেসামরিক প্রশাসনকে সহায়তা প্রদানসহ যেকোন দুর্যোগ মোকাবিলার ক্ষেত্রেও বর্ডার গার্ড বাংলাদেশ বিশ্বস্ততা ও সুনামের সাথে দায়িত্ব পালন করছে।


স্বরাষ্ট্রমন্ত্রী ১৯৭৪ সালের ৫ ডিসেম্বর তৎকালীন বিডিআর-এর ৩য় ব্যাচের সমাপনী কুচকাওয়াজে জাতির পিতা বঙ্গবন্ধু শেখ মুজিবুর রহমানের চোরাচালান বিরোধী ও প্রেরণামূলক মূল্যবান বক্তব্যের কথা স্মরণ করে চোরাচালান রোধে বিজিবি’র নবীন সদস্যদের পেশাগত দক্ষতা অর্জনসহ ব্যক্তিগতভাবে সুদৃঢ়, সুশৃঙ্খল, নির্লোভ ও নির্ভীক সর্বোপরি উন্নত চরিত্রের অধিকারী হওয়ার উপদেশ দেন। 

     
বিজিবি’র সার্বিক উন্নয়নে বর্তমান সরকারের বাস্তবায়িত বিভিন্ন কর্মকান্ডের কথা উল্লেখ করে স্বরাষ্ট্রমন্ত্রী বলেন, বিজিবিকে একটি অত্যাধুনিক ও আন্তর্জাতিক মানসম্পন্ন সীমান্তরক্ষী বাহিনী হিসেবে গড়ে তোলার লক্ষ্যে বর্তমান সরকার নিরলসভাবে কাজ করে যাচ্ছে। বিজিবি’র সাংগঠনিক কাঠামোতে ব্যাপক পরিবর্তন এনে বিজিবিকে একটি ত্রিমাত্রিক বাহিনীতে উন্নীত করা হয়েছে। স্মার্ট বর্ডার ম্যানেজমেন্ট এর অংশ হিসেবে সীমান্তে নতুন বিওপি, বিএসপি নির্মাণসহ অত্যাধুনিক সার্ভেইলেন্স ইকুইপমেন্ট স্থাপন, এটিভি ও অত্যাধুনিক এপিসি, রায়ট কন্ট্রোল ভেহিক্যাল, ভেহিক্যাল স্ক্যানার ও দ্রুতগামী জলযান সংযোজন করা হয়েছে। এছাড়াও অতি সম্প্রতি এই বাহিনীতে অত্যাধুনিক এন্টি ট্যাংক গাইডেড উইপন সংযোজন করা হয়েছে। বিজিবি’র প্রশিক্ষণ কর্মকান্ডের কলেবর বৃদ্ধির বিষয়টি বিবেচনায় রেখে চুয়াডাঙ্গায় আরেকটি প্রশিক্ষণ কেন্দ্র নির্মাণের কার্যক্রম চলমান রয়েছে।  


স্বরাষ্ট্রমন্ত্রী আসাদুজ্জামান খান প্রশিক্ষণ সমাপনী কুচকাওয়াজ অনুষ্ঠান শেষে ৯৬তম রিক্রুট ব্যাচের সেরা চৌকস রিক্রুট হিসেবে ১ম স্থান অধিকারী বক্ষ নম্বর ৪০২ রিক্রুট (জিডি) নয়ন এবং অন্যান্য বিষয়ে সেরা জওয়ানদের হাতে ক্রেস্ট তুলে দেন। 

#

শরিফুল/মাসুম/রেজুয়ান/মোশারফ/সেলিম/২০২১/২০৩০ ঘণ্টা 

তথ্যবিবরণী                                                                                      
নম্বর :  ৩৩২৩
বিজিবি'র নবীন জওয়ানদের দেশসেবা করার আহ্বান ধর্ম প্রতিমন্ত্রীর

জামালপুর, ২ শ্রাবণ  (১৭ জুলাই) :

ধর্ম প্রতিমন্ত্রী মোঃ ফরিদুল হক খান বলেছেন, বঙ্গবন্ধুর স্বপ্নের সোনার বাংলা প্রতিষ্ঠা করার লক্ষ্যে বিজিবি'র নবীন  জওয়ানদেরকে প্রশিক্ষণ লব্দজ্ঞান কাজে লাগিয়ে দেশমাতৃকার সেবা করতে হবে। 


প্রতিমন্ত্রী আজ  জামালপুর ব্যাটালিয়ন (৩৫ বিজিবি) এর তত্ত্বাবধানে পরিচালিত ৯৬তম ব্যাচ রিক্রুটদের সমাপনী কুচকাওয়াজ ও শপথ গ্রহণ অনুষ্ঠানে প্রধান অতিথির বক্তৃতায়  এসব কথা বলেন। 


অনুষ্ঠানে ধর্ম প্রতিমন্ত্রী ৫ ডিসেম্বর ১৯৭৪ সালে বিজিবির (তৎকালীন বিডিআর) ৩য় ব্যাচে সর্বকালের সর্বশ্রেষ্ঠ বাঙালি জাতির পিতা বঙ্গবন্ধু শেখ মুজিবুর রহমান কর্তৃক প্রদত্ত ভাষণের পুনরাবৃত্তি করে সকলকে ঐক্যবদ্ধভাবে দেশ মাতৃকার সেবায় কাজ করার জন্য উদাত্ত আহ্বান জানান। 


ধর্ম প্রতিমন্ত্রী প্রধান অতিথি হিসেবে উপস্থিত থেকে সমাপনী কুচকাওয়াজ পরিদর্শন ও অভিবাদন গ্রহণ করেন। অনুষ্ঠানে বর্ডার গার্ড বাংলাদেশ এর অতিরিক্ত মহাপরিচালক ব্রিগেডিয়ার জেনারেল বেনজীর আহমেদ উপস্থিত ছিলেন। 

#
আনোয়ার/মাসুম/রেজুয়ান/মোশারফ/সেলিম/২০২১/২১৫০ ঘণ্টা  

তথ্যবিবরণী                                                                                      
নম্বর :  ৩৩২২
বরিশালে করোনায় ক্ষতিগ্রস্তদের মাঝে সরকারি ত্রাণ বিতরণ
ঢাকা, ২ শ্রাবণ  (১৭ জুলাই) :

কোভিড-১৯ ঢেউ পরিস্থিতিতে বরিশাল বিভাগের ক্ষতিগ্রস্ত ও কর্মহীন হয়ে পড়া বিভিন্ন জনগোষ্ঠীর মাঝে সরকারের ত্রাণসামগ্রী বিতরণ কার্যক্রম অব্যাহত রয়েছে। আজ বরিশালের অতিরিক্ত জেলা প্রশাসক (সার্বিক) প্রশান্ত কুমার দাস নগরীর সার্কিট হাউজ সম্মেলন কক্ষে ৮৩ জন করোনায় ক্ষতিগ্রস্ত কর্মহীন দরিদ্র অসহায় মানুষের মাঝে প্রধানমন্ত্রীর শুভেচ্ছা সামগ্রী বিতরণ করেন।

বরিশাল জেলা তথ্য এবং জেলা ত্রাণ ও পুনর্বাসন কর্মকর্তার কার্যালয়ের প্রতিবেদনে এ তথ্য পাওয়া গেছে।
#
জাহাঙ্গীর/মাসুম/রেজুয়ান/মোশারফ/সেলিম/২০২১/২২০০ ঘণ্টা  

তথ্যবিবরণী                                                                                      
নম্বর :  ৩৩২১
ঢাকা বিভাগে সরকারি ত্রাণ বিতরণ অব্যাহত

ঢাকা, ২ শ্রাবণ  (১৭ জুলাই) :

করোনা ভাইরাস মহামারির প্রেক্ষিতে মানবিক সহায়তা হিসেবে  সরকারের পক্ষ থেকে দেশব্যাপী ত্রাণসামগ্রী বিতরণ কার্যক্রম পরিচালিত হচ্ছে। গতকাল ১৬ জুলাই ঢাকা বিভাগের বিভিন্ন জেলায় এ কার্যক্রম পরিচালিত হয়েছে।

ঢাকা জেলায় ত্রাণ হিসেবে নগদ ২ লাখ টাকা, ২ লাখ মে. টন চাল বিতরণ করা হয়  এবং ভিজিএফ কার্ডের মাধ্যমে ১ হাজার ২০৫ দশমিক ৫৭ মেট্রিক টন চাল বিতরণ করা হয়। 


গোপালগঞ্জ জেলায় ত্রাণ হিসেবে নগদ ৪ লাখ টাকা এবং ৪৭ হাজার মে. টন চাল বিতরণ  করা হয়েছে। এছাড়া ভিজিএফ কার্ডের মাধ্যমে ৪০ হাজার মে. টন চাল বিতরণ করা হয়। 


শরীয়তপুর জেলায় ত্রাণ হিসেবে ৯৪ হাজার ৯৩০ মে. টন চাল বিতরণ করা হয় এবং ভিজিএফ কার্ডের মাধ্যমে ৬ হাজার ৮ শত মে. টন চাল বিতরণ করা হয়। 


সংশ্লিষ্ট  জেলার  জেলা তথ্য অফিসসমূহ ঢাকা বিভাগীয়  তথ্য অফিসের মাধ্যমে  এসব তথ্য জানিয়েছে।
#
আনোয়ার/মাসুম/রেজুয়ান/মোশারফ/সেলিম/২০২১/২১৫০ ঘণ্টা  

প্রধানমন্ত্রীর জীবন ও জীবিকা তত্ত্বের কারণেই করোনা 
মোকাবেলায় বাংলাদেশ সফল
                                    -- নৌপরিবহন প্রতিমন্ত্রী
দিনাজপুর, ২ শ্রাবণ  (১৭ জুলাই) :

নৌপরিবহন প্রতিমন্ত্রী খালিদ মাহমুদ চৌধুরী বলেছেন, প্রধানমন্ত্রী শেখ হাসিনার জীবন ও জীবিকা তত্ত্বের কারণেই করোনা মহামারি বাংলাদেশ সফলভাবে মোকাবেলা করছে।  শুধু বাংলাদেশ নয়, তাবৎ দুনিয়া দেখেছে, এই মহামারি মোকাবেলা করে দেশকে এগিয়ে নিতে বাংলাদেশের প্রধানমন্ত্রী শেখ হাসিনা 'জীবন ও জীবিকার' তত্ত্ব দিয়েছেন। তিনি বলেন, বিদেশে বসে একটি দেশবিরোধী চক্র বাংলাদেশের চলমান অগ্রযাত্রা থামিয়ে দেয়ার ষড়যন্ত্র করছে।

প্রতিমন্ত্রী আজ দিনাজপুর জেলা আওয়ামী লীগের আয়োজনে স্থানীয় আইনজীবীর সহকারীদের মাঝে নগদ অর্থ প্রদান অনুষ্ঠানে প্রধান অতিথির বক্তব্যে  এসব কথা বলেন।

প্রতিমন্ত্রী বলেন, প্রধানমন্ত্রী শেখ হাসিনার দূরদর্শিতার কারণে করোনা মহামারিতে বিশ্বের বিভিন্ন দেশের জিডিপি যেখানে মাইনাসে নেমে গেছে, আমরা সেখানে প্লাসে আছি। মহামারির মধ্যেও সরকার ছয় লাখ কোটি টাকার বেশি বাজেট দিয়েছে। আমাদের সাহস ও প্রেরণার উৎস প্রধানমন্ত্রী শেখ হাসিনা।

নৌ প্রতিমন্ত্রী বলেন, ষড়যন্ত্র এখনো থেমে যায় নাই। পঁচাত্তরের ১৫ আগস্টের পর জিয়া, এরশাদ, খালেদা জিয়ার হাত ধরে ষড়যন্ত্রকারীরা আরো শক্তিশালী হয়েছে। শুধু রাজনৈতিকভাবেই নয়, অর্থনৈতিক ও সামাজিকভাবে তারা শক্তিশালী হয়েছে। তিনি আরো বলেন, বিদেশে বসে বাংলাদেশের বিরুদ্ধে মিথ্যা তথ্য দিয়ে তারা ষড়যন্ত্র করছে। গত কিছুদিন আগে ব্রিটিশ পার্লামেন্টে মিথ্যা তথ্য দিয়ে তারা ব্রিটিশ পার্লামেন্টকে বিভ্রান্ত করার চেষ্টা করেছে। এভাবে আন্তর্জাতিক পরিমণ্ডলে মিথ্যা অসত্য সংবাদ পরিবেশন করে বাংলাদেশের ইমেজ ধ্বংস করার চেষ্টা করছে। সেই জায়গায় আমাদের ইস্পাত কঠিন ঐক্যবদ্ধ থাকতে হবে।

সংসদ সদস্য মনোরঞ্জনশীল গোপাল ও অ্যাডভোকেট জাকিয়া তাবাসসুম জুঁই, দিনাজপুর জেলার সিনিয়র দায়রা জজ আজিজ আহমেদ ভূঁইয়া, চিফ জুডিশিয়াল ম্যাজিস্ট্রেট বি এম তরিকুল কবীর, জেলা আওয়ামী লীগের সাধারণ সম্পাদক আজিজুল ইমাম চৌধুরী, জেলা আইনজীবী সমিতির সভাপতি মাজহারুল ইসলাম সরকার, সাধারণ সম্পাদক সাইফুল ইসলাম, পিপি রবিউল ইসলাম এ সময় উপস্থিত ছিলেন।

প্রতিমন্ত্রী এর আগে জেলা আওয়ামী লীগ কার্যালয়ে দলের অস্বচ্ছল নেতা-কর্মীদের মাঝে নগদ অর্থ বিতরণ করেন।
#

জাহাঙ্গীর/মাসুম/রেজুয়ান/মোশারফ/সেলিম/২০২১/২০৫০ ঘণ্টা  

তথ্যবিবরণী                                                                                              নম্বর : ৩৩১৯
বিজিবি'কে অত্যাধুনিক সীমান্তরক্ষী বাহিনী হিসেবে গড়ে তোলা হচ্ছে
                                                          -- সংস্কৃতি প্রতিমন্ত্রী

ময়মনসিংহ, ২ শ্রাবণ  (১৭ জুলাই) :

সংস্কৃতি প্রতিমন্ত্রী কে এম খালিদ বলেছেন, বিজিবি'কে একটি অত্যাধুনিক ও আন্তর্জাতিক মানসম্পন্ন সীমান্তরক্ষী বাহিনী হিসেবে গড়ে তোলার লক্ষ্যে বর্তমান সরকার নিরলসভাবে কাজ করছে। বিজিবি'র সাংগঠনিক কাঠামোতে ব্যাপক পরিবর্তন এনে এটিকে একটি ত্রিমাত্রিক বাহিনীতে উন্নীত করা হয়েছে।  তিনি বলেন, ‘স্মার্ট বর্ডার ম্যানেজমেন্ট’-এর অংশ হিসেবে সীমান্তে নতুন বিওপি, বিএসপি নির্মাণসহ অত্যাধুনিক সার্ভেইলেন্স ইকুইপমেন্ট স্থাপন, এটিভি ও অত্যাধুনিক এপিসি, রায়ট কন্ট্রোল ভেহিক্যাল, ভেহিক্যাল স্ক্যানার ও দ্রুতগামী জলযান সংযোজন করা হয়েছে। অতি সম্প্রতি এই বাহিনীতে অত্যাধুনিক অ্যান্টি ট্যাংক গাইডেড উইপন সংযোজন করা হয়েছে। বিজিবি’র প্রশিক্ষণ কর্মকান্ডের কলেবর বৃদ্ধির বিষয়টি বিবেচনায় রেখে চুয়াডাঙ্গায় আরেকটি প্রশিক্ষণ কেন্দ্র নির্মাণের কার্যক্রম চলমান রয়েছে।


প্রতিমন্ত্রী আজ ময়মনসিংহের খাগডহরে অবস্থিত বিজিবি’র ময়মনসিংহ রিক্রুট ট্রেনিং সেন্টারের প্যারেড গ্রাউন্ডে ব্যাটালিয়নের ৯৬তম রিক্রুট ব্যাচের সমাপনী কুচকাওয়াজ ও শপথ অনুষ্ঠানে প্রধান অতিথির বক্তৃতায় এসব কথা বলেন। অনুষ্ঠানে বিশেষ অতিথি ছিলেন ময়মনসিংহ সেক্টরের সেক্টর কমান্ডার কর্নেল মোঃ মাহমুদুর রহমান।


সংস্কৃতি প্রতিমন্ত্রী বলেন, জাতির পিতা বঙ্গবন্ধু শেখ মুজিবুর রহমানের হাতে গড়া এ বাহিনী আজ একটি সুসংগঠিত, চৌকস, সুশৃঙ্খল ও পেশাদার দেশপ্রেমিক বাহিনীতে পরিণত হয়েছে। বিজিবি ‘সীমান্তের অতন্দ্র প্রহরী’ হিসেবে দেশের ৪ হাজার ৪২৭ কি.মি. দীর্ঘ সীমান্ত সুরক্ষা, সীমান্তে চোরাচালানরোধ, নারী ও শিশু পাচার রোধসহ যেকোনো ধরনের সীমান্ত অপরাধ দমনসহ দেশের সার্বভৌমত্ব ও অখণ্ডতা রক্ষার মহান দায়িত্ব অত্যন্ত দৃঢ়তা ও সফলতার সাথে পালন করে আসছে। তিনি বলেন, দেশের অভ্যন্তরীণ নিরাপত্তা রক্ষায় বেসামরিক প্রশাসনকে সহায়তা প্রদানসহ যেকোনো দুর্যোগ মোকাবিলার ক্ষেত্রেও বর্ডার গার্ড বাংলাদেশ বিশ্বস্ততা ও সুনামের সাথে দায়িত্ব পালন করছে।
#

ফয়সল/মাসুম/রেজুয়ান/মোশারফ/সেলিম/২০২১/১৯৪০ ঘণ্টা  

তথ্যবিবরণী                                                                                      
নম্বর : ৩৩১৮

বড়লেখা হাসপাতালে অক্সিজেন সিলিন্ডার প্রদান করলেন পরিবেশমন্ত্রী
ঢাকা, ২ শ্রাবণ  (১৭ জুলাই) :

পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন আজ মৌলভীবাজারের বড়লেখা উপজেলা স্বাস্থ্য কমপ্লেক্সে অসুস্থ রোগীদের জন্য ৫টি অক্সিজেন সিলিন্ডার প্রদান করেন। এ সময় মন্ত্রী বলেন, প্রধানমন্ত্রী শেখ হাসিনার নেতৃত্বাধীন সরকার সবসময় অসহায় মানুষের পাশে আছে। করোনাকালে জনগণকে নানাভাবে সহযোগিতা করা হচ্ছে। তাই কেউই খাদ্যের কষ্টে ভুগবে না। সকলেই প্রয়োজনীয় খাদ্যসামগ্রী পাবে। তিনি বলেন, অসহায় মানুষের জন্য  প্রধানমন্ত্রী ইতোমধ্যে আরো তিন হাজার ২০০ কোটি টাকার ৫টি প্রণোদনা প্যাকেজ ঘোষণা করেছেন।

মন্ত্রী আজ পবিত্র ঈদুল আজহা উপলক্ষে মৌলভীবাজারের বড়লেখা উপজেলায় প্রধানমন্ত্রীর উপহার হিসেবে দুর্যোগ ব্যবস্থাপনা ও ত্রাণ মন্ত্রণালয় হতে প্রাপ্ত ভিজিএফ চাল ১১ হাজার ৪০৮ জন দুস্থ, অসহায় ব্যক্তি  ও পরিবারের মাঝে বিতরণ উদ্বোধন অনুষ্ঠানে ভার্চুয়ালি প্রধান অতিথির বক্তব্যে এসব কথা বলেন। পরিবেশ মন্ত্রীর পক্ষে বড়লেখা উপজেলা পরিষদের চেয়ারম্যান সুয়েব আহমদ উপজেলা স্বাস্হ্য ও পরিবার পরিকল্পনা কর্মকর্তা ডাঃ রত্নদীপ বিশ্বাস এর কাছে অক্সিজেন সিলিন্ডারগুলো হস্তান্তর করেন।

পরিবেশ মন্ত্রী বলেন, সরকার এরই মধ্যে ১৭ লাখ ২৪ হাজার ৪৭০ জন শ্রমিক, দিনমজুর ও ক্ষুদ্র ব্যবসায়ীকে নগদ সহায়তার জন্য ৪৫৯ কোটি টাকা বরাদ্দ করেছে। শহর এলাকার নিম্ন আয়ের মানুষের জন্য বিশেষ ওএমএস চালু করার জন্য ১৫০ কোটি টাকা বরাদ্দ করা হয়েছে। গ্রামীণ এলাকায় কর্মসৃজনমূলক কার্যক্রমে অর্থায়নের জন্য ১ হাজার ৫০০ কোটি টাকা বরাদ্দ করা হয়েছে। পর্যটন খাতের কর্মচারীদের বেতনভাতা পরিশোধের জন্য ১ হাজার কোটি টাকা বরাদ্দ করা হয়েছে। তিনি বলেন, বড়লেখা উপজেলার জনগণকে ইতোমধ্যে অনেক সাহায্য সহযোগিতা করা হয়েছে, আরো সাহায্য পাইপলাইনে আছে, যাচ্ছে। সকলেই সাহায্য সহযোগিতা পাবেন।

শাহাব উদ্দিন বলেন, একটু সচেতন থাকলে নিজের এবং পরিবারের সদস্যদের জীবন রক্ষা করা সম্ভব। করোনাভাইরাস যে কোনো সময় জীবন বিপন্ন করতে পারে। তাই সকলকে সতর্কতার সাথে স্বাস্থ্যবিধি মেনে চলতে হবে। মন্ত্রী এসময় অসহায় মানুষের মাঝে ত্রাণসামগ্রী বিতরণ তালিকা সঠিকভাবে প্রস্তুত এবং ধৈর্যসহ ত্রাণ বিতরণের জন্য জনপ্রতিনিধিসহ সংশ্লিষ্টদের প্রতি আহ্বান জানান।

বড়লেখা উপজেলার ভারপ্রাপ্ত নির্বাহী অফিসার নুসরাত লায়লা নীরার সভাপতিত্বে অনুষ্ঠানে উপস্থিত ছিলেন বড়লেখা উপজেলা পরিষদের চেয়ারম্যান সোয়েব আহমদ ও উপজেলা আওয়ামী লীগের ভারপ্রাপ্ত সাধারণ সম্পাদক রফিকুল ইসলাম সুন্দর।
#

দীপংকর/মাসুম/রেজুয়ান/মোশারফ/সেলিম/২০২১/২০২০ ঘণ্টা 
তথ্যবিবরণী                                                                                      
নম্বর : ৩৩১৭
সর্বাত্মকভাবে স্বাস্থ্যবিধি মেনে চলার আহ্বান পল্লী উন্নয়ন ও সমবায় প্রতিমন্ত্রীর
ঢাকা, ২ শ্রাবণ  (১৭ জুলাই) :

করোনাভাইরাস সংক্রমণ প্রতিরোধে সবাইকে সর্বাত্মকভাবে স্বাস্থ্যবিধি মেনে চলার আহ্বান জানিয়েছেন পল্লী উন্নয়ন ও সমবায় প্রতিমন্ত্রী স্বপন ভট্টাচার্য্য।

আজ যশোরের মনিরামপুর উপজেলা পরিষদ মিলনায়তনে ২০২০-২১ অর্থবছরের ঐচ্ছিক তহবিলের বরাদ্দ ও দুই মাসের সম্মানী থেকে প্রাপ্ত নগদ অর্থ এবং প্রধানমন্ত্রীর চিকিৎসা তহবিলের চেক বিতরণ অনুষ্ঠানে প্রতিমন্ত্রী এ আহ্বান জানান। প্রতিমন্ত্রী তাঁর নিজ নির্বাচনী এলাকা মনিরামপুরের এক হাজার  দুস্থ, অসহায়, শারীরিক প্রতিবন্ধী, ভাড়ায় চালিত মোটর সাইকেল শ্রমিকদের মাঝে নগদ ১৫ লাখ টাকা বিতরণ করেন।

এ সময় প্রতিমন্ত্রী বলেন, করোনাভাইরাস সংক্রমণ প্রতিরোধে আমাদের সর্বাত্মকভাবে স্বাস্থ্যবিধি মেনে চলার প্রচেষ্টা থাকা উচিত। সবাইকে বাধ্যতামূলকভাবে মাস্ক পরতে হবে। করোনাভাইরাসের এই দুঃসময়ে সরকার বিভিন্নভাবে অসহায় মানুষকে সহায়তা করছে।

তিনি বলেন, প্রধানমন্ত্রী শেখ হাসিনার বলিষ্ঠ এবং গতিশীল নেতৃত্বের ফলেই বিশ্বের অনেক উন্নত দেশের তুলনায় আমরা ভালো অবস্থানে আছি। করোনাভাইরাস মহামারিতে মানুষের স্বাস্থ্য সুরক্ষা নিশ্চিত করতে শুরু থেকেই গুরুত্বপূর্ণ বিভিন্ন পদক্ষেপ নেন প্রধানমন্ত্রী শেখ হাসিনা।  ত্রাণ সহযোগিতার পাশাপাশি জীবিকা ও অর্থনীতি বাঁচাতে তিনি নিয়েছেন নানা পদক্ষেপ। ফলে আন্তর্জাতিক অঙ্গনেও তিনি প্রশংসিত হয়েছেন।

মনিরামপুর উপজেলা নির্বাহী অফিসার সৈয়দ জাকির হাসানের সভাপতিত্বে অনুষ্ঠানে বক্তব্য রাখেন  উপজেলা আওয়ামী লীগের সভাপতি ও পৌর মেয়র কাজী  মাহমুদুল হাসান।
#

হাবীব/মাসুম/রেজুয়ান/মোশারফ/সেলিম/২০২১/২০৩০ ঘণ্টা  
তথ্যবিবরণী                                                                                           নম্বর : ৩৩১৬

কোভিড-১৯ ভ্যাক্সিন প্রদান সংক্রান্ত সর্বশেষ তথ্য

ঢাকা, ২ শ্রাবণ  (১৭ জুলাই) :


আজ সিনোফার্মের প্রথম ডোজ কোভিড-১৯ ভ্যাক্সিন নিয়েছেন ১ লাখ ৩১ হাজার ৭৯৭ জন। যার মধ্যে পুরুষ ৭৭ হাজার ২৯৯ জন, মহিলা ৫৪ হাজার ৪৯৮ জন। অদ্যাবধি সিনোফার্মের প্রথম ডোজ কোভিড-১৯ ভ্যাক্সিন নিয়েছেন ৭ লাখ ৮৩ হাজার ৩৪৬ জন। এদিকে, আজ সিনোফার্মের দ্বিতীয় ডোজ নিয়েছেন ৩৮ জন। যার মধ্যে পুরুষ ২০ জন ও মহিলা ১৮ জন। অধ্যাবধি দ্বিতীয় ডোজ নিয়েছেন ২ হাজার ২৯৭ জন।


মডার্না ভ্যাক্সিনের আজ প্রথম ডোজ নিয়েছে ৪৭ হাজার ৮৮৮ জন। যার মধ্যে পুরুষ ২৯ হাজার ২১ জন, মহিলা ১৮ হাজার ৮৬৭ জন। অদ্যাবধি মডার্না ভ্যাক্সিনের প্রথম ডোজ নিয়েছেন ১ লাখ ৬০ হাজার ৪৫৯ জন। মডার্না ভ্যাক্সিনের দ্বিতীয় ডোজ শুরু হয়নি।


এদিকে, ফাইজার ভ্যাক্সিনের প্রথম ডোজ আজ দেয়া হয়েছে ২ হাজার ৩৩১ জনকে। যার মধ্যে পুরুষ ২ হাজার ১০৪ জন, মহিলা ২২৭ জন। অদ্যাবধি প্রথম ডোজ দেয়া হয়েছে ৪৯ হাজার ৩১২ জনকে। ফাইজার ভ্যাক্সিনের দ্বিতীয় ডোজ শুরু হয়নি।


অ্যাস্ট্রোজেনেকা-কোভিশিল্ড ভ্যাক্সিনের এ পর্যন্ত প্রথম ডোজ দেয়া হয়েছে ৫৮ লাখ ২০ হাজার ৩৩ জনকে। আজ দ্বিতীয় ডোজ দেয়া হয়েছে ৬৭০ জনকে। যার মধ্যে পুরুষ ৪১৭ জন এবং মহিলা ২৫৩ জন। অদ্যাবধি অ্যাস্ট্রোজেনেকা-কোভিশিল্ড ভ্যাক্সিনের দ্বিতীয় ডোজ দেয়া হয়েছে ৪২ লাখ ৯৭ হাজার ৪০৮ জনকে।


আজ বিকাল ৫টা ৩০ মিনিট পর্যন্ত ভ্যাক্সিনের জন্য মোট নিবন্ধন করেছেন ১ কোটি ৬ লাখ ১ হাজার ৩৩৪ জন।

#

মিজানুর/মাসুম/রেজুয়ান/মোশারফ/সেলিম/২০২১/২০৩০ ঘণ্টা  

তথ্যবিবরণী                                                                                      
নম্বর : ৩৩১৫
খুলনা বিভাগে অসহায় মানুষের মাঝে ত্রাণ বিতরণ
ঢাকা, ২ শ্রাবণ  (১৭ জুলাই) :

কোভিড-১৯ মহামারিকালে আজ খুলনা বিভাগের খুলনা, কুষ্টিয়া ও মাগুরা জেলায় অসহায়, কর্মহীন ও বিভিন্ন শ্রেণির প্রান্তিক জনগোষ্ঠীর মাঝে প্রধানমন্ত্রী শেখ হাসিনার উপহার হিসেবে সরকারি ত্রাণসামগ্রী বিতরণ করা হয়।

খুলনা সিটি কর্পোরেশনের উদ্যোগে সাতটি ওয়ার্ডে করোনায় কর্মহীন হয়ে পড়া প্রায় তিন হাজার অসহায়, দুস্থ ও নিম্নআয়ের শ্রমজীবীর মাঝে প্রধানমন্ত্রীর মানবিক সহায়তা বিতরণ করা হয়। মানবিক সহায়তার মধ্যে ছিলো জনপ্রতি সাত কেজি চাল এবং সবজি ক্রয়ের জন্য নগদ অর্থ।

আজ সকালে খুলনার কাশিপুর ফুটবল মাঠ প্রাঙ্গণ এবং দৌলতপুর ৬ নম্বর ওয়ার্ড কাউন্সিলর কার্যালয় চত্বরে অসহায়, দুস্থ ও নিম্নআয়ের শ্রমজীবীর মাঝে প্রধানমন্ত্রীর মানবিক সহায়তা বিতরণ করা হয়। 


এছাড়া, মাগুরা জেলা ত্রাণ ও পুনর্বাসন দপ্তরের উদ্যোগে আজ ৬ হাজার ৫০০ পরিবারের প্রত্যেকটির মাঝে ১০ কেজি করে চালের প্যাকেট বিতরণ করা হয়।  এছাড়াও জেলা প্রশাসনের উদ্যোগে স্থানীয়ভাবে ৩৩০ প্যাকেট শুকনো খাবার বিতরণ করা হয়।

অপরদিকে, কুষ্টিয়া জেলা প্রশাসনের উদ্যোগে আজ ১০০টি দুস্থ ও অসহায় পরিবারের মধ্যে ১ মেট্রিক টন চাল এবং স্থানীয়ভাবে ৮৫৬ জন উপকারভোগীর মাঝে ৮ দশমিক ৫৬ মেট্রিক টন চাল বিতরণ করা হয়।
#

দীপংকর/মাসুম/রেজুয়ান/মোশারফ/সেলিম/২০২১/২০০০ ঘণ্টা  

তথ্যবিবরণী                                                                                      
নম্বর : ৩৩১৪
দেশের উন্নয়নে বিজিবি গুরুত্বপূর্ণ অবদান রাখছে
                                -- জনপ্রশাসন প্রতিমন্ত্রী

চুয়াডাঙ্গা, ২ শ্রাবণ  (১৭ জুলাই) :

জনপ্রশাসন প্রতিমন্ত্রী ফরহাদ হোসেন বলেছেন, এ দেশের উন্নয়নে বর্ডার গার্ড বাংলাদেশ (বিজিবি) এর সদস্যবৃন্দ গুরুত্বপূর্ণ অবদান রাখছেন। দেশের উন্নয়ন ও সমৃদ্ধিতে বিজিবি’র অবদান অনস্বীকার্য। 


তিনি আজ চুয়াডাঙ্গায় বিজিবি’র ৯৬তম রিক্রুট ব্যাচের প্রশিক্ষণ সমাপনী কুচকাওয়াজে প্রধান অতিথির বক্তৃতায়  এ কথা বলেন। 

প্রতিমন্ত্রী বলেন, সীমান্তের অতন্দ্র প্রহরী হিসেবে দেশের দীর্ঘ সীমান্ত সুরক্ষা ও সম্পদের নিরাপত্তা বিধানে বিজিবি সফলতার সাথে দায়িত্ব পালন করছে। এ বাহিনীর সদস্যরা সীমান্তে চোরাচালান, নারী ও শিশু পাচারসহ যেকোনো ধরনের সীমান্ত অপরাধ দমনে দক্ষতার স্বাক্ষর রাখছে। প্রতিমন্ত্রী এ সময় দেশ ও জাতির প্রয়োজনে ভবিষ্যতেও এই বাহিনী গুরুত্বপূর্ণ অবদান রাখবে বলে আশাবাদ ব্যক্ত করেন। 

প্রতিমন্ত্রী আরো বলেন, যারা সীমান্ত রক্ষায় নিয়োজিত তাদের পেশাগত দক্ষতা, যোগ্যতা, সততা ও আন্তরিকতার ওপর দেশের ভাবমূর্তি নির্ভর করে। প্রতিমন্ত্রী এ বাহিনীর সদস্যদের সততা, নিষ্ঠা ও আন্তরিকতার সাথে কাজ করার আহ্বান জানান। 

পরে সাংবাদিকদের সাথে আলাপকালে প্রতিমন্ত্রী বলেন, করোনাভাইরাস মোকাবিলায় বিজিবির সদস্যবৃন্দ যে আন্তরিকতা ও দক্ষতার সাথে কাজ করে যাচ্ছেন তা অত্যন্ত প্রশংসনীয়। ভবিষ্যতেও তাদের এ তৎপরতা অব্যাহত থাকবে বলে প্রতিমন্ত্রী আশাবাদ ব্যক্ত করেন।

অনুষ্ঠানে চুয়াডাঙ্গা-১ আসনের সংসদ সদস্য সোলায়মান হক জোয়ার্দ্দার, বিজিবি’র যশোর  রিজিয়ন কমান্ডার ব্রিগেডিয়ার জেনারেল মশিউর রহমান বিশেষ অতিথি হিসেবে উপস্থিত ছিলেন। প্রতিমন্ত্রী এ সময় রিক্রুট ব্যাচের সেরা চৌকস রিক্রুটদের হাতে ক্রেস্ট তুলে দেন। 
#

ব্যালেন্স প্রতিষ্ঠার জন্য সরকার লকডাউন শিথিল করেছে 

                                                  -- আইনমন্ত্রী

ঢাকা, ২ শ্রাবণ  (১৭ জুলাই) :

আইন, বিচার ও সংসদ বিষয়ক মন্ত্রী আনিসুল হক  বলেছেন, জনগণের জীবন এবং জীবিকার মধ্যে ব্যালেন্স প্রতিষ্ঠা করার জন্য সরকার লকডাউন শিথিল করেছে। তিনি বলেন, করোনাভাইরাস সংক্রমণের কারণে সারা পৃথিবীতে মানুষের জীবন-জীবিকার মধ্যে বিরাট চাপ পড়ছে। জনগণ যাতে সুস্থ থাকে সেজন্য লকডাউন ঘোষণা করা হয়। আবার জনগণের জীবিকার জন্যও সরকারকে সচেষ্ট থাকতে হয়, সচেতন থাকতে হয়। জনগণের জীবন এবং জীবিকার মধ্যে ব্যালেন্স প্রতিষ্ঠা করার জন্য যা যা করা দরকার সরকার তাই করছে।


আজ ব্রাহ্মণবাড়িয়ার আখাউড়া উপজেলা পরিষদ মিলনায়তনে উপজেলার বিভিন্ন মাদ্রাসার প্রিন্সিপাল, মসজিদের ইমাম, মুয়াজ্জিন ও খতিবদের সঙ্গে ভার্চুয়াল মতবিনিময় সভায় সাংবাদিকদের প্রশ্নের জবাবে মন্ত্রী এসব মন্তব্য করেন।


এ সময় মন্ত্রী বলেন, ঈদুল ফিতর ও ঈদুল আজহা মুসলমানদের সবচেয়ে বড় দুইটি আনন্দের দিন। ঈদুল আজহার সময় মানুষ আল্লাহর নামে পশু কোরবানি দেয়। এটা সারা বিশ্বের মুসলমানের জন্য খুবই গুরুত্বপূর্ণ। সেই কোরবানির ঈদ পালন করার জন্য যদি লকডাউন একটু শিথিল করা হয় তাহলে সেটা কি অন্যায়?


‘সরকার ঈদের আগে বিধিনিষেধ শিথিল করে করোনা ভাইরাস সারাদেশে ছড়িয়ে দেওয়ার জন্য যে ব্যবস্থা করেছে, তাতে শেষ পর্যন্ত দেশ মৃত্যু উপত্যকায় পরিণত হতে পারে’ বলে যারা মন্তব্য করেছেন তারা কতটা বিবেকবান?- প্রশ্ন ছুড়ে দেন আনিসুল হক।


সভায় স্বাস্থ্যবিধি মেনে এবং পরিষ্কার-পরিচ্ছন্নতার সাথে কোরবানির ঈদ উদ্‌যাপন করার জন্য ইমামদের প্রতি আহ্বান জানান আনিসুল হক।


পৌর মেয়র তাকজিল খলিফা কাজল, উপজেলা পরিষদ চেয়ারম্যান আবুল কাশেম ভূঁইয়া, আখাউড়া উপজেলা নির্বাহী কর্মকর্তা রোমানা এ সময় উপস্থিত ছিলেন। 

#

কোভিড-১৯ সংক্রান্ত সর্বশেষ প্রতিবেদন

ঢাকা, ২ শ্রাবণ  (১৭ জুলাই) :

স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ২৯ হাজার ২১৪ জনের নমুনা পরীক্ষা করে ৮ হাজার ৪৮৯ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১০ লাখ ৯২ হাজার ৪১১ জন। 

 


গত ২৪ ঘণ্টায় ২০৪ জন-সহ এ পর্যন্ত ১৭ হাজার ৬৬৯ জন এ রোগে মৃত্যুবরণ করেছেন।

 

          করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ৯ লাখ ২৩ হাজার ১৬৩ জন।

#

রোহিঙ্গা ইস্যুতে আইসিসি প্রসিকিউটরের বাংলাদেশ সফরের সম্ভাবনা
ঢাকা, ২ শ্রাবণ  (১৭ জুলাই) :


আন্তর্জাতিক অপরাধ আদালতের প্রধান প্রসিকিউটর করিম আসাদ আহমেদ খানের বাংলাদেশ সফরে আসার সম্ভাবনা তৈরি হয়েছে। 


ইউরোপ সফররত তথ্য ও সম্প্রচার মন্ত্রী ড. হাছান মাহ্‌মুদ শুক্রবার নেদারল্যান্ডসের হেগে আন্তর্জাতিক অপরাধ আদালতে করিম খানের সাথে সাক্ষাৎকালে বাংলাদেশ সফরের আমন্ত্রণ জানালে তিনি এ আগ্রহ ব্যক্ত করেন। তথ্যমন্ত্রীর আগমন উপলক্ষে আন্তর্জাতিক অপরাধ আদালতে এদিন বাংলাদেশের পতাকা উত্তোলন করা হয়।

গত মাসে নয় বছরের জন্য প্রসিকিউটরের দায়িত্ব পালনের জন্য শপথগ্রহণকারী ব্রিটিশ আইনজীবী করিম খান বাংলাদেশ আওয়ামী লীগের যুগ্ম সাধারণ সম্পাদক হাছান মাহমুদকে জানান যে, আন্তর্জাতিক অপরাধ আদালতের বিচার প্রতিষ্ঠার কাজের প্রতি প্রধানমন্ত্রী শেখ হাসিনার সমর্থনের কথা তারা জানেন। এই আদালত প্রতিষ্ঠায় ১৯৯৭ সালে 'রোম চুক্তি' স্বাক্ষরে শেখ হাসিনার দৃঢ় ভূমিকার কথাও স্মরণ করেন করিম খান। 


করিম খান কিউসি প্রায় ১২ লাখ রোহিঙ্গা উদ্বাস্তুকে আশ্রয় দেয়াকে বঙ্গবন্ধুকন্যার মহানুভবতা হিসেবে উল্লেখ করেন এবং বলেন, রোহিঙ্গা ইস্যুতে মিয়ানমারের অপরাধের বিচারে তদন্ত অব্যাহত আছে। 


তথ্য ও সম্প্রচার মন্ত্রী ড. হাছান মাহ্‌মুদ এসময় আন্তর্জাতিক অপরাধ আদালতের রেজিস্ট্রার পিটার লুইসের সাথেও সাক্ষাৎ করেন। 


মন্ত্রী এরপর নেদারল্যান্ডসের যুবসমাজের জন্য নিবেদিত ডিজিটাল গণমাধ্যম আরএনডব্লিউ দপ্তর পরিদর্শনে গেলে সংস্থার পরিচালক সাসকিয়া ব্রাম ড. হাছান মাহ্‌মুদকে স্বাগত জানান। 


নেদারল্যান্ডসে নিযুক্ত বাংলাদেশের রাষ্ট্রদূত এম রিয়াজ হামিদুল্লাহ মন্ত্রীর সাথে ছিলেন।

এদিন ২০০৭ সালের ১৬ জুলাই তত্ত্বাবধায়ক সরকারের সময় শেখ হাসিনাকে গ্রেফতারের দিন স্মরণে সর্বইউরোপীয় আওয়ামী লীগ আয়োজিত ওয়েবিনারে প্রধান অতিথির বক্তৃতায় দিনটিকে গণতন্ত্র অবরুদ্ধ দিবস হিসেবে বর্ণনা করেন তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ। 


সর্বইউরোপীয় আওয়ামী লীগের সভাপতি এম নজরুল ইসলামের সভাপতিত্বে ও সাধারণ সম্পাদক মুজিবুর রহমানের সঞ্চালনায় ইউরোপব্যাপী আওয়ামী লীগের নেতৃবৃন্দ ওয়েবিনারে সংযুক্ত ছিলেন।

সপ্তাহব্যাপী ইউরোপ সফরশেষে রোববার ১৮ জুলাই মন্ত্রীর ঢাকা ফেরার কথা।
#

দেশপ্রেমে উদ্বুদ্ধ হয়ে নতুন বিজিবি’র সদস্যদের কাজ করার 

আহ্বান জানিয়েছেন নৌপরিবহন প্রতিমন্ত্রী


ফুলবাড়ী (দিনাজপুর), ২ শ্রাবণ (১৭ জুলাই) :


বর্ডার গার্ড বাংলাদেশ (বিজিবি)’র নতুন বিজিবি’র সদস্যদের দেশপ্রেমে উদ্বুদ্ধ হয়ে কাজ করার আহ্বান জানিয়েছেন নৌপরিবহন প্রতিমন্ত্রী খালিদ মাহমুদ চৌধুরী। তিনি বলেন, শৃঙ্খলা হচ্ছে সৈনিকের মূল পরিচিতি। আদেশ ও কর্তব্য পালনে যে কখনো পিছপা হয় না সে-ই প্রকৃত সৈনিক। দেশপ্রেম, সততা, বুদ্ধিমত্তা, নির্ভরযোগ্যতা, আনুগত্য ও উদ্দীপনা একটি বাহিনীর শৃঙ্খলা ও পেশাগত দক্ষতার মাপকাঠি।

প্রতিমন্ত্রী আজ দিনাজপুর বিজিবি’র ফুলবাড়ী ব্যাটালিয়ন এর ৯৬তম রিক্রুট ব্যাচের সমাপনী কুচকাওয়াজ ও শপথ অনুষ্ঠানে প্রধান অতিথির বক্তব্যে এসব কথা বলেন।

বিজিবি’র সার্বিক উন্নয়নে বর্তমান সরকারের বাস্তবায়িত বিভিন্ন কর্মকাণ্ডের কথা উল্লেখ করে  প্রতিমন্ত্রী বলেন, বিজিবি’র উন্নয়নের এ ধারা অব্যাহত থাকবে। এ বাহিনীর চারটি মূলনীতি- মনোবল, ভ্রাতৃত্ববোধ, শৃঙ্খলা ও দক্ষতায় উদ্বুদ্ধ ও অনুপ্রাণিত হয়ে তাদের উপর অর্পিত যেকোনো দায়িত্ব সুন্দর ও সুচারুভাবে পালন করার আহ্বান জানান প্রতিমন্ত্রী। নবীন বিজিবি’র সদস্যদের উদ্দেশে তিনি বলেন, সীমান্তের অতন্দ্র প্রহরী বর্ডার গার্ড বাংলাদেশ এর প্রধান দায়িত্ব হচ্ছে সীমান্ত প্রহরার মাধ্যমে দেশের সার্বভৌমত্ব ও অখণ্ডতা রক্ষা করা। এই মহান দায়িত্ব পালনে বিজিবি’র সদস্যদের ভূমিকা অত্যন্ত গুরুত্বপূর্ণ। 

তিনি বিজিবি’র নবীন সদস্যদের প্রদর্শিত কুচকাওয়াজ উপভোগ করেন।

প্রতিমন্ত্রী ৯৬তম রিক্রুট ব্যাচের ফুলবাড়ী প্রশিক্ষণ কেন্দ্রের সেরা রিক্রুট হিসেবে প্রথম স্থান অধিকারী  মোঃ সেলিম রেজা এবং অন্যান্য বিষয়ে সেরা রিক্রুটদের হাতে ক্রেস্ট তুলে দেন।

#
জাহাঙ্গীর/মাসুম/মোশারফ/সেলিম/২০২১/১৬০০ ঘণ্টা

                 নম্বর: ৩৩০৯

 
শেখ হাসিনার মানবিক সহায়তা সারাবিশ্বে এক অনন্য নজির





        -কৃষিমন্ত্রী
 
ঢাকা, ২ শ্রাবণ (১৭ জুলাই)

করোনাকালে অসহায়, গরীব-দু:স্থ, কর্মহীন মানুষকে প্রধানমন্ত্রী শেখ হাসিনা যেভাবে খাদ্য ও অর্থসহ মানবিক সহায়তা দিয়ে যাচ্ছেন, তা সারাবিশ্বে এক অনন্য নজির বলে মন্তব্য করেছেন কৃষিমন্ত্রী ড. মো: আব্দুর রাজ্জাক।
 
মন্ত্রী আজ তাঁর সরকারি বাসভবন থেকে ভার্চুয়ালি টাঙ্গাইলের ধনবাড়ী উপজেলার যদুনাথপুর ইউনিয়নে পবিত্র ঈদুল আযহা উপলক্ষ্যে ভিজিএফ কর্মসূচির আওতায় গরীব অসহায় ব্যক্তি, দু:স্থ পরিবার ও উপকারভোগীদের মাঝে খাদ্যসামগ্রী বিতরণ অনুষ্ঠানে প্রধান অতিথির বক্তৃতায় এসব কথা বলেন।
 
মন্ত্রী বলেন, করোনা সংক্রমণরোধে লকডাউনে শ্রমজীবী ও স্বল্পআয়ের প্রান্তিক জনগোষ্ঠীর আয়ের পথ সংকুচিত হয়েছে। এছাড়া, অনেক মানুষ কর্মহীন হয়ে পড়েছে। প্রধানমন্ত্রী শেখ হাসিনা করোনার শুরু থেকেই খাদ্য ও আর্থিক সহায়তা নিয়ে অব্যাহতভাবে এসব মানুষের পাশে আছেন।
 
ড. রাজ্জাক আরো বলেন, দেশে খাদ্য নিয়ে কোন হাহাকার নেই। তারপরও ঈদুল আযহা উপলক্ষ্যে প্রধানমন্ত্রী ১ কোটির বেশি পরিবারকে খাদ্য সহায়তা দিচ্ছেন। প্রধানমন্ত্রী চান, এই দিনে কোনক্রমেই যাতে দেশের একটি মানুষকেও না খেয়ে থাকতে না হয়। খাদ্যের অভাবে একটি মানুষেরও ঈদ আনন্দ যেন ম্লান না হয়। তাই, তিনি প্রতিবছরের মতো এবারও ঈদের আগে অসহায় ব্যক্তি ও দু:স্থ মানুষকে খাদ্য সহায়তা দিচ্ছেন।
 
যদুনাথপুর ইউনিয়নের চেয়ারম্যান মীর ফিরোজ আহমেদের সভাপতিত্বে এ অনুষ্ঠানে ধনবাড়ী উপজেলা চেয়ারম্যান হারুনার রশিদ হীরা, উপজেলা নির্বাহী অফিসার মো: সামিউল হক, উপজেলা পর্যায়ের কর্মকর্তা ও স্থানীয় জনপ্রতিনিধিবৃন্দ উপস্থিত ছিলেন।
 
এর আগে মন্ত্রী টাঙ্গাইলের মধুপুরে অসহায় ব্যক্তি ও উপকারভোগীদের মাঝে খাদ্য সামগ্রী বিতরণ অনুষ্ঠানে প্রধান অতিথি হিসেবে ভার্চুয়ালি বক্তৃতা করেন।
#

              নম্বর: ৩৩০৮

বীর মুক্তিযোদ্ধা মৃণাল কান্তি দত্তের মৃত্যুতে সংস্কৃতি প্রতিমন্ত্রীর শোক

ঢাকা, ২ শ্রাবণ (১৭ জুলাই)


স্বাধীন বাংলা বেতার কেন্দ্রের শিল্পী বীর মুক্তিযোদ্ধা মৃণাল কান্তি দত্তের মৃত্যুতে গভীর শোক ও দুঃখ প্রকাশ করেছেন সংস্কৃতি বিষয়ক প্রতিমন্ত্রী কে এম খালিদ।

আজ এক শোকবার্তায় প্রতিমন্ত্রী জানান, বাংলাদেশের বিশেষ করে কিশোরগঞ্জের সাংস্কৃতিক অঙ্গনে মৃণাল কান্তি দত্তের অবদান স্মরণীয় হয়ে থাকবে। 

প্রতিমন্ত্রী প্রয়াতের বিদেহী আত্মার শান্তি কামনা করেন এবং শোকসন্তপ্ত পরিবারের সদস্যদের প্রতি গভীর সমবেদনা জানান।

#
ফয়সল/মেহেদী/জুলফিকার/রেজ্জাকুল/মাসুম/২০২১/১৩৪৪ ঘণ্টা
তথ্যবিবরণী 







                নম্বর: ৩৩০৭


কোরবানির প্রাণী জবাই’র পূর্বে চামড়া ছাড়ানো ও সংরক্ষণ পদ্ধতি
ঢাকা, ২ শ্রাবণ (১৭ জুলাই)

প্রাণী জবাই’র সময় ও পূর্বে করণীয়ঃ
* পর্যাপ্ত বিশ্রাম দিতে হবে।
* জবাই এর স্থান  সমতল ও পরিষ্কার হতে হবে।
* জবাই এর স্থানে রক্ত জমার জন্য প্রয়োজনীয় সাইজের গর্ত করে নিতে হবে।
* জবাই এর ছুরি বড় এবং যথেষ্ট ধারালো হতে হবে।
* জবাই এর পর প্রাণীর রক্ত সম্পূর্ণ ঝরাতে সময় দিতে হবে।
* কোরবানির পর প্রাণী টানা হেঁচড়া করা যাবে না, এতে ঘর্ষণে চামড়া নষ্ট হতে পারে।
* কোরবানির পর বর্জ্য দ্রুত ও সঠিকভাবে অপসারণ করে জীবানুনাশক ছিটিয়ে দিতে হবে।
* মাস্ক ও হ্যান্ড গ্লাভস ব্যবহারসহ স্বাস্থ্যবিধি অনুসরণ করতে হবে।

সঠিক ভাবে চামড়া ছাড়ানোর পদ্ধতিঃ  
* প্রাণী কোরবানির পর সুচালো মাথার ছুরি দিয়ে সঠিকভাবে লম্বালম্বিভাবে চামড়া কাটতে হবে।
* এবার বাঁকানো মাথার ছুরি দিয়ে চামড়া ছাড়াতে হবে।
* রক্তমাখা ছুরি কোনভাবেই চামড়ায় মোছা যাবে না।

কাঁচা চামড়া সংরক্ষণ পদ্ধতিঃ
* লবন দিয়ে চামড়া সংরক্ষণের পূর্বে চামড়ায় লেগে থাকা মাংস, চর্বি, রক্ত, পানি,
   মাটি ও গোবর ভালোভাবে পরিষ্কার করতে হবে।
* চামড়া ছাড়ানোর ৪-৫ ঘন্টার মধ্যে গরুর চামড়ায় ৭-৮ কেজি, ছাগলের চামড়ায়
   ৩-৪ কেজি লবন ভালোভাবে প্রয়োগ করতে হবে, যাতে কোন স্থান ফাঁকা না থাকে।
* চামড়া সংরক্ষণের স্থান একটু উচু হতে হবে, যাতে চামড়া থেকে পানি ও রক্ত সহজেই গড়িয়ে যেতে পারে।
* এমনভাবে চামড়া সংরক্ষণ করতে হবে, যাতে বৃষ্টির পানি বা রোদ না লাগে এবং স্বাভাবিক বাতাস চলাচল করতে পারে।

#

বকসী/মেহেদী/জুলফিকার/রেজ্জাকুল/মাসুম/২০২১/১৩০০ ঘণ্টা

Handout






      
Number:  3306

Foreign Minister calls on Uzbekistan President

Dhaka, July 17 : 


Foreign Minister Dr. A. K. Abdul Momen had a meeting with Uzbekistan President Shavkat Mirziyoyev in the frame of International Conference on “Central and South Asia: Regional connectivity. Challenges and opportunities” in Tashkent, Uzbekistan yesterday.



Dr. Momen conveyed greetings and best wishes to the President of Uzbekistan on behalf of President Md Abdul Hamid and Prime Minister Sheikh Hasina.


An exchange of views took place on topical issues of the international and regional agenda, prospects for expanding multifaceted cooperation between Uzbekistan and Bangladesh, issues of further expansion of practical interaction and promotion of new cooperation projects of the two countries, further deepening economic cooperation between Central Asia and South Asia, which has historically and closely linked to our region in economic, social, cultural and civilizational dimensions.


Foreign Minister shared with the President of Uzbekistan youth activities of Bangladesh. Dr. Momen informed that Youth Activities are improving much in Bangladesh and they are directed to Increase Youth resilience to violent extremism and Antidemocratic activiies. Accordingly, now young people are playing vital role in economic and political growth of Bangladesh.


Dr. Momen handed over invitation letter to the Uzbekistan President from President Md Abdul Hamid to pay an official visit to dhaka preferably in December this year. Uzbekistan President happily accepted the invitation and expressed thanks and gratitude to Bangladesh President and told that he would check his agenda for December 2021 and try to visit as soon possible.


Foreign Minister noted the importance of opening Uzbekistan Embassy in Dhaka, resumption of Direct Passenger Flights between Dhaka and Tashkent to bring bilateral and interregional relations to a new height Mr. Mirziyoyev assured that Uzbekistan Government would examine the resumption of direct flights. Foreign Minister of Uzbekistan who was present during the meeting requested his colleague to start necessary steps for opening Uzbekistan Embassy in Dhaka.


At the end of the meeting, Dr. Momen appreciated the initiative of the President of Uzbekistan Shavkat Mirziyoyev to strengthen regional connectivity. The President thanked him for participating in the international conference and told that his appreciation and inspiration would help go forward.
#

Foreign Minister holds meeting with Russian Foreign Minister

Dhaka, (17 July) 

Foreign minister Dr. A. K. Abdul Momen had a meeting with Russian foreign minister Sergey Lavrov on the margin of the international conference on “Central & South Asia: regional connectivity, challenges and opportunity” held in Tashkent yesterday.


Two ministers expressed happiness at the level of existing mutual cooperation between Bangladesh and Russia. Russian foreign minister expressed their commitment to complete the two nuclear projects in Bangladesh in 2023 and 2024.


Bangladesh foreign minister thanked his Russian counterpart for the gracious message sent by president Putin during the celebration of the Birth Centenary of the Father of the Nation Bangabondhu Sheikh Mujibur Rahman. Dr. Momen also gave an overview of the corona vaccines and thanked Russian foreign minister for standing beside Bangaldesh in all difficult times, specially their direct support in Bangladesh’s War of Liberation.


Bangladesh foreign minister requested Russia for active and fruitful cooperation to facilitate the return and reintegration of the Rohingya to their homeland. Two Foreign ministers agreed to work together on the issue. Russia will continue to encourage Myanmar to engage in dialogue with Bangladesh.
#

